
Biz dúnya ilim-páni, insaniyat tsivilizatsiyası rawajlanıwına múnásip úles qosqan 

ullı babalar áwladı ekenimizdi hesh qashan umıtpawımız lazım. Bar kúsh hám 

imkaniyatlarımızdı, ilimiy potencialımızdı áne-jurtimiz rawajına, xalqımız párawanlıǵın 

támiyinlewge jumsawımız shárt. Prezidentimiz jaslarǵa qarata: «Sizlerdi Ózbekstannıń 

yeń úlken baylıǵı, biybaha ǵáziynesi, dep bilemen. Sizler úshinshi Renessans dáwiriniń 

tiykarshısı sanalasız», dep atap ótken bolsa, Jurtbasshımızdıń bul pikiri  Múrájatta óziniń 

ámeliy tastıyiǵın taptı. Onda: «Biz óz aldımızǵa mámleketimizde úshinshi Renessans 

tırnaǵın qalar yekenbiz, bunıń ushın jańa Xorezmiyler, Beruniyler, Ibn Sinolar, Nawayi 

hám Baburlardı tárbiyalap beretuǵin ortalıq hám sharayatlardı jaratıwımız kerek», dep 

atap kórsetiledi[1].  

«Tariyx» pániniń oqıw programması hám sabaqlıqlarında patriotlıq, isbilermenlık, 

ǵayratlılıq, ideologıyalıq immunitet, miyır-aqıbetlılık, juwapkerlılık, tolerantlıq, huqıqıy 

mádeniyat, innovciyalıq pikirlew, miynetsúygıshlık sıyaqlı kónlıkpelerdı qálıplestıriwge 

ayrıqsha járdem  berilgen. Atap aytqanda, bunda millıy dástúrler, ullı oqımıslılardıń 

turmıs hám jolları, dóretpeleri, zamanlas qaharmanlardıń iskerlıgınen ibrat retınde keń 

paydalanılǵan. Temalardı oqıtıwda búgın jáhán kóleminde keń tarqalǵan «Joybar 

tıykarında oqıtıw», «Qızıǵıwshılıqlar tıykarında tálım beriw», «Art-fest», «Úlgı 

kórsetıw», «Mısallar arqalı oqıtıw», «jaǵdaylardı analız qılıw» sıyaqlı tálım beriwdıń 

aldıńǵı texnologıya hám usılları qollanılǵan. 

      Metod (grekshe «metodos»- jol) tárbiya maqsetıne erisıwdıń jolı. Mektep 

ámelıyatına qollanılǵanda, metodlar - bul tárbiyalanıwshilerdıń sanasın, shıdamlılıǵı, 

sezimleri hám adebine tásır etıw usılları bolıp tabıladı. 

      Tariyx sabaǵınıń ulıwma jańa metodların jaratılıwna qandayda bir tárbiyashiniń 

kúshi jetpeydı. Metodlardı jetılıstıriw mashqalası mudami ámelde bolǵan, hár bir 

tárbiyashi óziniń múmkinshilıgıne kóre onı sheshedı, tárbiya procesınıń anıq shárt-

shárayatlarına uyqas túrde óziniń jeke kóz-qarasın ańlatıw tıykarında ulıwma metodıkanı 

bayıtadı. Tárbiya metodların bunday jeke jetılıstıriw tárbiya usılları dep ataladı. 

Texnologiyalar - ulıwma metoddıń bir bólegı, bólek háreketı, jáne de anıqlawshı. Obrazlı 

aytqanda, usıllar - bul qoyılǵan maqsetke tezirek erisıw ushın tárbiyashi óziniń 

tárbiyalanıwshilari menen jol ashatuǵın úyrenilmegen jol. Eger onı basqa tárbiyashilar da 

paydalana baslasa, ol jaǵdayda az-azdan usıllar keń ústınlı jollar - metodlarǵa aylanıwı 

múmkin. Tárbiya metod hám usılların bilıw, olardı tuwrı qollay alıwdı iyelew - bul 

pedagogıkalıq uqıp dárejesın belgıleytuǵın zárúrlı xarakteristıkalardan biri[2]. 

       Elimizde joqarı mádeniyatli, ámeliy kásiplik kónlikpege iye, tárbiya, oqıtıw 

metodlarin hám bahalaw normaların puqta iyelegen zamanagóy pedagog kadrlardı 

qáliplestiriw protsessleriniń nátiyjeliligin arttiriw oǵada áhmiyetli. Ámelıyatda tárbiya 

quralları túsınigı de ajratıladı. Usıllar degende tásır kórsetıwler birlıgı, qural degende, 

usıllar jıyındısı túsıniledı. qural - bul usıl da emes, metod da emes. «Mısalı, miynet - 

tárbiya quralı, biraq onı kórsetıp beriw, miynettı bahalaw, jumıstaǵı qáteni kórsetıw - bul 

usıllar. Sóz (keń mániste) - tárbiya quralı, biraq replıka teńew  - usıllar. «Bunıń menen 

baylanıslılıqta geyde tárbiya metodları qoyılǵan maqsettı umanlı ámelge asırıw ushın 

paydalanılatuǵın usıl hám qurallar sısteması retınde anıqlanadı. Tap sonıń menen birge 

metoddıń dúzilısınde usıllar hám qural álbette bar boladı. 

Tárbiyashiler tásır etıwdıń bala ózlıgıne uyqas usılın eń maqul túsetuǵın usılın tańlap 

alıwı, onıń shaxsın ózgertıwi ushın kereklı shárt - sharayat jaratıwları kerek. Tárbiya 

usılları hár bir balaǵa hár qaysı balalar jámáátıne bólek munasábette bolıwdı názerde 

tutadı. 

      Tariyx sabaǵı etıka, ádep hám tárbiyanıń quramalı barlıq qırların ózinde 

sáwlelendıredı. Tariyx sabaǵında hár qıylı tárbiya usılları hám qurallarınan paydalanıladı. 

Bul usıl qurallar júdá reń-báreń bolıp, kóp tárepleri menen ilımiy pedagogıkanıń 

qálıplesıwinde de óz tásırin kórsetken. 

      Tariyx sabaǵında túsındıriw, násıyat beriw, ibrat bolıw, jazalaw (atap ótıw, dákki 

beriw  kek saqlatpaw, eskertıw beriw hám t.b.) siyaqli shaxs ruwxıylıǵın rawajlandırıwshı 

hár túrlı  metodlar bar bolıp tabıladı.  Bul toparǵa oqıwshılarda ilımiy dúńyaǵa kózqaras, 

isenimi, ruwxıy hám sıyasıy ideyalardı qálıplestıriw maqsetınde olardı sanasın, sezimleri 

hám shıdamlılıǵına  tásır kórsetıw metodları kiredı. Bul topar metodlarınıń mánisı, olar 

arqalı jámiyet oqıwshılar sanasına qanday talaplar qoyıp atırǵanı jetkiziledı. 

    Túsındıriw bul social sananı qálıplestıriwde eń kóp isletıletuǵın metod bolıp 

tabıladı. Túsındıriwdıń mánisı oqıwshıǵa qoyılǵan talaptı, waqiyalardı, háreketlerdıń 

social, etıkalıq, estetık mazmunın jaritadı hám oqıwshılarǵa  duyalıq bilımlerdı iyelewde, 

sanalı ıntızamdı, joqarı mádeniyattı millıy ózlıktı ańlawda tárbiyalawda járdem beriwden 

ibarat. Túsındıriwde oqıwshılarǵa  mámleketımiz puqarasınıń óz mámleketıne 

salıstırǵanda huqıqlar hám minnetler menen baylanısqanlıǵı, ol jasaw hám etıka 

normalarına sanalı ámel qılıwı, miynet hám jámáátte aktıvlıktı, ruwxıy jetıklık haqqında 

informaciya beriledı. Bunda mámleket bayraǵina, gerbine, maqtaw qosıǵı, 

konstıtusıyasına sadıqlıq ruwxında tárbiya beriwdıń áhmiyetı úlken.  

Mektepte oqıwshılardıń ǵárezsız iskerlıgı, jumısı pedagogıkalıq jámáát bul 

jumısqatayın bolsa ǵana oqıtıwshılar hám oqıwshılar ortasında óz-ara tereń húrmet, 

qayırqomlıq, isenim bolǵan sharayatta ǵana  payda bolıwı múmkin.  

     Juwmaq etıp sonı aytıw múmkin, joqarıda tariyplep berilgen tariyx sabaǵında 

tárbiyanıń  ulıwma metodları oqıwshılarǵa pedagogıkalıq tásır kórsetıw metodların  

hámmesın qamtıp ala almaydı.  

